Самоевалуација на училиштето: „Љупчо Сантов“ Кочани 
                   Подрачје: Управување, раководење и креирање политика
	Оддели во рамките на подрачјето:
 7.1   Управување и раководење со училиштето;

 7.2   Цели и креирање на училишната политика;

 7.3   Развојно планирање.



Самоевалуација на училиштето: „Љупчо Сантов“ Кочани                       Подрачје:Раководење, управување и креирање политика
	Собирање на податоци


	Управување со училиштето
	

	Извор на податоци
	

	- Програма за работа на училиштето СОУ "Љупчо Сантов"
- Деловник за работа на Училишен одбор
- Статут на училиштето

- записници, одлуки и извештаи за работа на УО


	Раководната структура во  училиштеto ја сочинуваат училишниот одбор, директор и помошник директор.
УО  одбор е конституиран во согласност со законската регулатива и Статутот на училиштето. Училишниот одбор има донесено Деловник за работа и сите активности се реализираат во согласност со него. Во Деловникот е пропишано задолжително присуство на најмалку по еден претставник од поединечните структури во УО. 
Надлежностите на Училишниот одбор се:

- разгледување извештаи за реализација на годишната програма за работа на училиштето;

- донесува Одлука за усвојување на Годишна програма за работа на училиштето;

- утврдува периодични и завршни сметки;

- разгледува извештати за полугодишниот и годишниот успех на учениците;

- одлучува по приговори на наставниците, учениците, родителите, администранивно техничкиот персонал;

- донесува општи акти и одлуки.
Директорот и УО одбор имаат успешна соработка што придонесува за успешна реализиација на воспитно - образовната дејност на училиштето. 

Другите субјекти вклучени во воспитно - образовниот процес се информирани за работата на УО од директорот и членовите на УО. 

	Раководење со училиштето
	Собрани информации

	Извор на податоци
	

	- Статут на училиштето

- Правилник за систематизација на работните задачи и работните места во СОУ“Љупчо Сантов“

- Годишна програма за работа на директорот

	Надлежноста за управување и за административни задачи на раководната структура се јасно дефинирани и тоа за директорот: следење и унапредување на наставните планирања, реализација на дејноста на училиштето, концепциско - програмски подрачја на работа, соработка со наставниците и стручните соработници, работа со стручните органи и тела, стручно усовршување, соработка со ученици и родители, соработка со МОН, БРО, Државен просветен инспекторат, со Локална самоуправа, со Училишен одбор.
Раководниот кадар знае како да ги оцени објективно квалитетите на вработените и нивниот придонес во тимската работа. Позитивните примери на тимска работа ги поддржува и им овозможува остварување услови за реализација на идеите кои придонесуваат за подобрување на работата на училиштето. Постојано се промовира добрата практика што постои во училиштето. Меѓутоа недостасуваа механизми за наградување на наставниците кои се истакнуваат со нивната посветеност на работата. Иницира и успешно раководи со промените во образовниот систем. Раководниот кадар има воспоставено успешна комуникација со вработените и еднаков, правичен и професионален однос кон сите вработени во училиштето. На анкетата која се спроведе со родителите 81 % од анкетираните се изјасниле дека училиштето е добро раководено.
Раководниот орган има успешна соработка со непосредната и пошироката заедница што се рефлектира на континуиран напредок на работата на училиштето во последните неколку години.

	Јасност и соодветност на целите
	Собрани информации

	Извор на податоци
	

	- Годишна програма за работа на училиштето

- развоен план на училиштето

- интервју со директорот

- анкета со родители

- записници од Наставнички совет
	Училиштето целите ги поставува во согласност со целите на државната и локалната образовна политика. Врз основа на анализите и извештаите кои се прават на тромесечие, на полугодие и на крајот на секоја учебна година се определуваат приоритети за подобрување на успехот и поведението на учениците. Целите на училиштето се јасни и прецизни и се фокусирани токму кон максимизирање на постигањата на учениците. Во остварувањето на целите се вклучени како наставниот кадар, така и учениците и локалната заедница. Од анкетата спроведена со родители 79% од анкетираните се изјасниле дека се запознаени со активностите што ги планира и превзема училиштето за подобрување на образованието. За реализацијата на целите се дискутира и на состаноци на Наставнички совет и се земаат во предвид размислувањата на наставниот кадар.

	Развојно планирање
	Собрани информации

	Извор на податоци
	

	- Програма за работа на училиштето

- Програма на стручните активи

- Записници од Наставнички совет
- Записник од одржани состаноци од Училишен одбор

- Дневник за работа на паралелката
- Развоен план на училиштето

	Постапките за креирањето на училишната политика започнуваат со давање на иницијативи од страна на вработените, потоа се води дискусија на закажани состаноци, се донесуваат заклучоци, потоа се превземаат активности по донесените заклучоци и се случува промената. Во креирањето на училишната политика се вклучени сите вработени, наставниците и учениците, наставниците преку Наставнички совет, одговорните на стручните активи, а учениците преку претставниците на паралелката.
За таквата училишна политика се информираат сите субјекти и тоа: 

· наставниците преку Наставничките совети;

· родителите на родителски средби и преку Советот на родители;

· учениците на класни часови, преку младинската организација, преку училишниот психолог, педагог, преку свои претставници, а сите заедно преку средствата за јавно информирање (ТВ,локален весник, веб страна, facebook профил)
Училиштето секоја втора година врши самоевалуација на работа на училиштето. Преку ова се утврдуваат јаките и слаби страни на работата на училиштето. Врз основа на извештајот од самоевалуацијата се изработува Развоен план во кој приоритетите се насочени кон подобрување на слабите страни.


	Професионален развој/стручно усовршување на кадарот
	Собрани информации



	Извор на податоци
	

	- досиеја на наставници
- Програма за професионален развој на наставници

- план и програма за дисеминација
	Училиштето ги идентификува потребите на наставниот кадар за стручно усовршување, но нема доволно финансиски средства за учество во обуки. Од интервју со наставниот кадар е заклучено дека во последните неколку години има многу малку организирани обуки за стручно усовршување на наставниот кадар во средните училишта од страна на БРО и МОН. 
Во училиштето постојат позитивни примери за успешна дисеминација на стекнатите знаења во рамките на активи или на ниво на училиште.

Училиштето во соработка со Локалната самоуправа континуирано изработува проекти во рамките на програмата Еразмус + и веќе има повеќе проекти. Овие проекти претставуваат одлична можност за професионално и стручно усовршување.

Вработените од училиштето имаат континуирана соработка со вработени од другите основни и средни училишта што придонесува во размената на искуства.

	Материјално - технички средства
	Собрани информации

	Извор на податоци
	

	- пописни листи

- финансиски план на училиште

- увид во опрема 
	Училиштето навремено ги идентификува потребите од материјално - технички средства и ги набавува во рамките на можностите кои ги дозволува буџетот со кој располага. Средствата и материјалите со кои располага училиштето во најголем дел се исправни и се применуваат оптимално. Училиштето континуирано ја следи бројната состојба на средствата со кои располага и се грижи за нивно одржување.

	Инфраструктура
	Собрани информации

	Извор на податоци
	

	- увид во инфраструктурата

- интервју со директорот
	Училишната зграда е стара, но целосно реновирана во 2013 и 2014 година. Санитарните јазли кои се во многу лоша состојба сега моментално се реновираат. Во моментот во училиштето се изведуваат повеќе активности како на пример: реновирање на училишната канцеларија,реновирање на поедини кабинети,набавка на компјутерска опрема за предметот информатика,реновирање на спортската сала.Исто така  во секоја училница постоечките табли со креда ќе бидат заменети со нови бели табли.Во подрумските простории е овозможен простор за младинската организација и Црвен крст.Благодарение на соработката со мировниот корпус во училница број 12 постои специјализиран мултимедијален кабинет.Училиштето редовно го ревидира планот за подобрување и осовременување на инфраструктурата и превзема мерки во согласност со финансиските можности. 


	Резултати:  

	Клучни јаки страни
· Информирањето од страна на раководниот тим е редовно и квалитетно, а соработката меѓу раководниот тим-наставниците-учениците е на високо ниво

· Раководниот тим спроведува солидна политика за градење на здрава училишна клима и култура. Училиштето ја истакнува работата  со работните тимови  кои заеднички ја спроведуваат политиката, училишната клима и култура за да се овозможи поуспешно управување и раководење во училиштето. 

· Реновирана училишна зграда која овозможува солидни услови за реализација на воспитно – образовната работа.

	Слабости
· Нема можности за наградување на креативни наставници.
· Потреба од реновирање на санитарните јазли.

· Максимално искористување на просторните капацитети.



Самоевалуација на училиштето: „Љупчо Сантов“                 
                      Подрачје: Раководствo, креирање политика

	Анализа на резултатите:  

	Раководната структура во училиштето ја сочинуваат училишниот одбор и директор.

Надлежноста за управување и за административни задачи на раководната структура се јасно дефинирани и тоа за директорот: следење и унапредување на наставните планирања, реализација на дејноста на училиштето, концепциско-програмски подрачја на работа, соработка со наставниците и училишните стручни соработници, работа со стручните органи и тела, стручно усовршување, соработка со ученици и родители, соработка со МОН, БРО, Државен просветен инспекторат, со локална самоуправа, со Училишен одбор.

Надлежностите на Училишниот одбор се: разгледување извештаи за реализација на годишната програма за работа на училиштето, донесува Одлука за годишна програма за работа на училиштето, утврдува периодични и завршни сметки, разгледува извештати за полугодишниот и годишниот успех на учениците, одлучува по приговори на наставниците, учениците, родителите, администранивно техничкиот персонал, донесува општи акти и одлуки

Раководниот тим често одржува состаноци, наставнички совет се одржува почесто кога се јави потреба, Училишен одбор свикува состаноци исто така по укажана потреба, а стучните активи одржуваат состаноци еднаш месечно. 
За присуство на наставниците на Наствничкиот совет е одговорен директорот, а за училишен одбор одговорен е претседателот.
Односот на раководниот тим кон другите субјекти и учениците е строго професионален. Учениците се консултирани и информирани на време и кавлитетно на разни начини и тоа на класните часови, преку ученички ораганизации и ученички претставници, а другите субјекти се консултираат и информираат на однапред закажаните состаноци.
Училиштето има правилници во врска со дисциплината и поведението, Куќен ред, Кодекс на однесување и други законски акти усогласени со Статутот на училиштето. Поради непочитување на Куќниот ред на училиштето и неоправдани изостаноци се изрекуваат педагошки мерки и се намалува поведението од примерно на добро и незадоволително.

Постапките за креирањето на училишната политика започнуваат со давање на иницијативи од страна на вработените, потоа се води дискусија на закажани состаноци, донесува заклучоци, потоа превземање активности по донесените заклучоци и се случува промената. Во креирањето на училишната политика се вклучени сите вработени, наставниците и учениците, наставниците преку Наставнички совет, одговорните на стручните активи, а учениците преку претставниците на паралелката.

Во врска со давање подршка на учениците за унапредување на здравјето ги превземаме следните активности : учениците имаат редовен систематски преглед во I и IV година, организирање предавања за превенција од болести (жолтица, сида, болести од зависности) од медицински стручни лица, се остварува соработка со Центарот за  социјални работи. Училиштето е вклучено  во проектот Превенција за трговија со луѓе и со управата за внатрешни работи - Оддел за малолетничка деликвенција, проектот Безбедни училишта, повремено се прават вежби со учениците и сите вработени за постапување во случај на елементарна непогода во соработка со Центар за управување со кризи, Црвен крст и Минестерство за внатрешни работи.


	Идни активности:  Приоритетни подподрачја (оддели) во рамките на ова подрачје кои може да бидат вклучени во планот за развој на училиштето:
· средување на училишниот двор
· подобрување на кабинетската настава

· реализирање на нови научни ексурзии

